
AS VII XORNADAS COOPERATIVAS DE EUSKADI, 
NO LEMA ”A INTEGRACIÓN SOCIETARIA: EUROPA 1993”. 

José María PÉREZ DE URALDE 
Secretario Xeral de GEZKI 

A Dirección de Economía Social do Departamento de Traballo e Segurida- 
de Social do Goberno Vasco organizou, durante os días 28, 29 e 30 de Xuño de 
1989, as VII XORNADAS COOPERATIVAS DE EUSKADI. Baixo o título 
“A integración societaria: Europa 1993”, reuníronse na sede da Feira de Mos- 
tras de Bilbao os seguintes expertos na materia: 

D. Bruce THORDARSON. Director Xeral da Alianza Cooperativa Inter- 

nacional (ACID), quen disertou sobre “O principio de integración no ambito in- 
ternacional”. 

D. Juan Angel BELDARRAIN MARTINEZ, conselleiro do Consello Su- 

perior de Cooperativas de Euskadi, sobre o tema “Vertebración do Movemento 

Cooperativo no País Vasco”. 

D. José Manuel EMBID IRUJO, profesor titular de Dereito Mercantil da 

Universidade de Alcalá de Henares, sobre o tema “Modelos de Integración”. 

D. Javier IRURETAGOIENA CAPELASTEGUI, catedrático de Econo- 

mía na Escola Técnica Superior de Enxeñeiros Industriais e de Telecomunica- 
cións de Bilbao, sobre “O futuro das Cooperativas ante a Integración”. 

D Alfonso BASAGOITI ZABALA, Conselleiro do Departamento da Fa- 

cenda e Finanzas do Goberno Vasco, sobe “Consecuencias Fiscais da Integra- 

ción”. 

D. Walter BRIGANTI, membro do Comité Económico e Social das Comu- 

nidade Europeas, sobre “Política da CEE respeito da integración. 

D. José HERNANDEZ DUÑABEITIA, Director Xeral da Agrupación de 
Sociedades Laborais de Euskadi - A.S.L.E., sobre o tema “As Sociedades Anó- 

nimas Laborais: En torno a un proxecto de Grupo”. 

D. Pierre André DUBUIS, Director de relacións externas da Federación de 

Cooperativas de Consumo - MIGROS, sobre “Experiencia suiza de integración 

do cooperativismo de consumo”.

D. Norman CARON, Director Xeral dos Fundos de Solidariedade 
dos tra- 

balladores de Quebec, sobre “As formas de participación dos trabal
ladores na 

propiedade da empresa: O modelo de Quebec”. 

D. Alberto ZEVI, Vicepresidente da Compañía Financeira Industrial 

(AGCI, CONFCOOP, LEGA), sobre “A experiencia italiana no te
ma da inte- 

gración cooperativa dende o punto de vista económico e xurídico”
. 

D. Javier MONGELOS OQUIÑENA, Director Xeral do Gru
po FAGOR, 

sobre “Fagor: Unha experiencia de integración no seo do Grupo Mon
dragón”. 

As Xornadas foron inauguradas polo Lehendakari do Goberno Vas
co e 

clausuradas polo Conselleiro de Traballo e Seguridade Social. 

Segundo a presentación incluida no programa das Xornadas “A entra
da en 

vigor do Acta Unica Europea o 1 de Xaneiro de 1993, representa un claro reto 

para Euskadi. De aí que nestas VIII Xornadas Cooperativas de Euskad
i, orga- 

nizadas polo Departamento de Traballo e Seguridade Social do Goberno 

Vasco, teñase elexido coma tema central debati-la “Integración S
ocietaria”. 

Os obxectivos perseguidos eran: 

* Analiza-los posibles modelos de integración que a nivel teórico, de acor
do 

coas coordenadas xurídico-económicas nas que nos achamos, son posibles 

e eficaces. 

* Examina-las experiencias que se deron con éxito, sobre todo no marco eu- 

ropeo. 

* Expoñe-la realidade da integración actual e perspectivas de futuro da 

Economía Social en Euskadi. 

* Posibilita-la incorporación a aqueles elementos e estructuras que
 poidan 

resultar viables no noso ámbito, e sexan de posible desenrolo. 

* Servir de lugar de encontro entre especialistas, axentes da Economía So- 

cial e os Poderes Públicos responsables da súa promoción e desenrolo. 

A modo de botón de mostra do tratado nestas Xornadas podemos
 resumi- 

las ideas básicas da intervención do Dr. D. Walter Briganti, na que abordou o 

tema da “Política da CEE respecto da integración”. 

A idea principal que o Sr. Briganti quixo que quedara como resume da súa 

intervención ven referida á inexistencia dunha política económica comunitaria 

que facilite a integración das cooperativas no mercado único europeo de 1993. 

O que niste sentido se ten podido constatar foi a formulación dalgun
has 

propostas relativas á posibilidade de regular un Estatuto Europeo das Socieda- 

des Cooperativas. Pero non moito máis. 

Non cabe dúbida de que a entrada en Vigor da Acta Unica vai suponer 

unha importante innovación de consecuencias múltiples. Entre outras destácan- 

se algunhas que poden ser especialmente incidentes no tema que nos ocupa.
 Así 

cuestións relativas Ó emprego, Ó capital ou Ó mercado veranse directamente 

afectadas, producindose unha inevitable tendenca á concentración distes tres

elementos naquelas zonas máis desenvolvidas, alonxándose paulativamente 
das zonas de marxinación. Nese sentido será inevitable que aumente a presen- 
cia e a Importancia das empresas multinacionais. ó mesmo tempo a normativa 
comunitaria tenderá a ir facilitando o reforzo dos sistemas industriais máis 
avanzados tecnicamente. Visto isto así non resulta difícil atisbar en qué medida 
o mercado único vai afectar ás sociedades cooperativas. Sen embargo o Dr. 
Briganti daba, ilustrativamente, algúns exemplos concretos dos efectos que nas 
distintas clases de cooperativas vai ter ista innovación do 93. 

Así, nas cooperativas de consumo vai ser de máxima necesidade o aumento 
das cadeas de distribución ó tempo que se vai producir unha maior competen- 
cia. En canto ás cooperativas agrícolas, istas non poderán aumenta-la produc- 
ción de calquer tipo de alimentos. A tendencia, pola contra, será atende-las ne- 
cesidades dunha maior calidade. Inevitablemente haberán de baixa-los precios 
agrícolas, creando problemas serios ós agricultores. Vaise facer preciso modifi- 
ca-lo valor engadido dos productos, asumindo unha maior e destacada impor- 
tancia as grandes empresas de distribución de productos agropecuarios. 

As cooperativas industriais veranse directamente afectadas pola prolifera- 
ción dos mercados públicos carentes das proteccións nacionais. Existirá unha 
maior competencia, sobre todo cos productos estándares. sendo preciso O aco- 
pio de maior información por parte das industrias, xa que primarán as grandes 
empresas sobre as pequenas, e as que mellor e máis moderna técnica posúan. 

As cooperativas de servicios teñen un futuro afagador na CEE do 93. así 
coma as de Crédito e Seguros, as cales se verán con maiores problemas surxidos 
da liberdade de establecimento, imperante no mercado único. 

Ante istas cuestións, aquí meramente esbozadas, non cabe dúbida de que a 

integración cooperativa europea pode supoñer unha fórmula robusta para 
afronta-los serios problemas que todo isto plantexa. Da existencia de distintos 

grupos cooperativos europeos dependerá a evolución das cooperativas nese 

marco único e polo tanto a eliminación dos obstáculos que poidan producirse. 

Sería bó, neste senso, a existencia de elementos coordenadores dos distintos 

sectores cooperativos de Europa. O profesor Briganti fala dun “Comité de Sec- 

tores” onde se propuxesen estratexias de colaboración e políticas comúns. É 

decir, faise imprescindible a integración cooperativa. A ¡ste respecto sinalaron- 
se os instrumentos que facilitarán ou vehiculizarán a dita integración. 

No marco da actual configuración institucional da C.E.E. hai que dicir que 

non existe ningunha política por parte da Comisión que favoreza a integración 
das cooperativas. Normativamente, no Parlamento Europeo tense falado da 

posibilidade de deseñar unha lexilación xeral, de ámbito comunitario, sobre co- 

operativas (1981). Pero non se pasou de aí. O Consello Económico e Social pre- 
parou no ano 1983 un estudio sobre os problemas da integración en Europa 

das cooperativas e das empresas da economía social. En tal sentido o dito Con- 

sello pronunciouse sobre a necesidade de elaborar un Estatuto para as coopera- 

tivas en Europa.

En canto ó dereito comunitario hai que dicir que se ten actuado, polo que 

respecta ós procesos de integración, de dous xeitos: mediante a harmonización 

do dereito de sociedades dos paises membros, en virtude do establecido polas 

Directivas comunitarias na materia; e por medio da creación de instrumentos 

xurídicos directamente aplicables, é dicir Regulamentos. Neste sentido hai duas 

propostas de Regulamentos: 

- Un referido ó Estatuto da Sociedade Anónima Europea. 

- Outro que permite, dende o primeiro de Xullo diste ano, a creación dos 

Grupos Europeos de Interese Económico. 

Para Briganti sería aquí onde quizais as cooperativas poideran atopar un 

marco de plasmación das súas aspiracións integradoras. O límite dista fórmula 

vería marcado polos taxados fins con que tales grupos poden ser constituidos. 

Sen embargo compre meditar sobre todo esto partindo do desafío fronte ó 

que se atopan as cooperativas en Europa, un desafío que tén enfronte ás demais 

empresas coas que terán que competir nun mercado único. Ás sociedades coo- 

perativas non terán máis remedio que redimensionarse ou desapareceren. O 

proceso de redimensión na maioría dos casos terá que vir, sen dúbida, pola 

unión antre cooperativas europeas, cooperativas de dereito europeo, de carác- 

ter transnacional, anque cunha regulación fundamentada na diversidade de le- 

xislacións nacionais. E isto tén que ser así porque as cooperativas non poderán 

servirse de figuras como a das sociedades anónimas, xa que isto oporíase Ós 
principios cooperativos e conduciría a un vacío da substancia que caracteriza 

ás cooperativas. A única saida que se pode apuntar consistiría na configuración 

dun Estatuto Cooperativo Europeo que permitise mante-las cualidades propias 

do cooperativismo. 

As características xerais dise Estatuto Cooperativo fundamentaríanse en 
ideas como a de facilita-lo funcionamento das cooperativas en Europa e fora 
dela, garanti-la posibilidade de realización de fusións e aportacións patrimo- 

niais intercooperativas, etc. e todo isto sempre baixo o paraugas dos principios 

cooperativos, pero sen os obstáculos normativos nacionais. 

O doctor Briganti sinalou a existencia dun proxecto de Estatuto Europeo 

das Cooperativas, o que ten sido moi criticado xa que non establecía os meca- 
nismos para aumenta-los medios das cooperativas, non se dicía absolutamente 

nada dos principios cooperativos, converténdose na práctica nunha especie de 
contrato onde coubera calquera cousa. O conferenciante teimou na necesidade 

de manter algúns principios cooperativos esenciais, como os de libre adhesión e 
porta aberta, ou o de inexistencia de beneficio individual, así como os princi- 

pios democrácicos e de solidariedade. En definitiva advertíu a necesidade de 
efectuar unha traducción xurídica distes principios cooperativos en Europa, o 

que sen dúbida favorecería o movemento cooperativo europeo e a actividade 

das cooperativas no marco do Mercado Común. 

Actualmente a existencia de xurisdiccións particulares sobre cooperativas 

coutan a istas no seu funcionamento. Ante isto, hai duas posibilidades:

- A elaboración dun Estatuto xeral que recolla as diversas regulacións nacio- nais. Posibilidade ista da que non precisou abondar na inviabilidade actual. 
- Ou ben a realización dun Estatuto opcional que permita a posible elec- ción, entre as lexislacións nacionais ou aquil, segundo convenencia, para as co- Operativas. Tal posibilidade estase a estudiar nistes momentos, prantexándose 

de inicio algúns problemas tales como o de que o dito Estatuto o sexa para tó- dalas cooperativas sen ningún distingo de clases ou tipos, ou que se trate dun Estatuto ríxido ou flexible, ou mesmo que se realice un Estatuto exclusivo para as cooperativas ou ca posibilidade de que se integre no marco das sociedades 
por accións. 

O debate está aberto, facéndose preciso comprometer á Comisión Europea 
niste tema, promovendo en primeiro térmo, un departamento de protección á 
Economía Social. O Consello Económico e Social polo seu turno vai estudia-la 
lexislación nista materia. E a Presidencia francesa da Comunidade anunciou, 
tamén, a proposta á comisión para que se pronuncie sobre a Economía Social. 
No marco diste proceso o profesor Brigante propón, como medida fundamen- 
tal, unha movilización das cooperativas para favorece-la integración distas no 
sistema europeo.


